
GOUVÈNÈ CUOMO ANKOURAJE JÈN NAN NEW YORK PWOFITE DE DJÒB KI DISPONIB ATRAVÈ 
PWOGRAM TRAVAY LETA 

Gen Milye Djòb Ki Toujou Disponib atravè NY Youth Works ak Pwogram Summer Jobs 

 
Pwogram Leta ki Reyisi Te Deja Konekte Milye Nouyokè ak Travay 
 
Jodi a Gouvènè Andrew M. Cuomo ak Lyetnan Gouvènè Robert Duffy te ankouraje lajenès New York 
pwofite de anpil opotinite travay ki disponib grasa de inisyativ travay leta. NY Youth Works ak Pwogram 
Summer Jobs Gouvènè a te deja ede milye jenn atravè New York jwenn travay ak devlope zouti yo 
bezwen pou reyisi sou mache travay.  
 
“Djòb, djòb, djòb endispansab pou rekonstwi New York ak pou remete ekonomi a sou ray,” te deklare 
Gouvènè Cuomo. “Siksè ekonomik fiti eta nou an chita nan men jenn moun nou yo ki ka fè karyè isit nan 
New York, epitou pwogram sa yo te deja gen gwo gwo siksè nan ede jenn moun jwenn travay atravè eta 
a. Map ankouraje plis jenn moun ak biznis enplike yo.”  
 
Lyetnan Gouvènè Robert Duffy te di konsa “NY Youth Works ak Pwogram Summer Jobs te fèt pou bay 
jenn moun nou yo yon boustè yo te bezwen anpil pou jwenn travay nan moman ekonomik disifil sa yo. 
Gouvènè Cuomo te fè de kreyasyon travay sant plan rekonstriksyon li an pou rekonstwi ekonomi eta a, 
epitou pwogram sa pran yon bon depa. Nenpòt jenn moun kap chèche travay dwe pwofite de resous 
vital sa yo, epi m ap bay gwo ankourajman bay biznis atravè eta a pou yo anrejistre.” 
 
Milye djòb rete disponib pou jenn Nouyòkè atravè pwogram leta sa yo: 
 
NY Youth Works 
 
Pwogram NY Youth Works lan konsevwa pou bay travay pèmanan, ki pa sibvansyone, pou jèn nan tout 
Eta New York. Biznis nan New York te deja ofri plis pase10.000 foul oubyen pataym djòb atravè 
pwogram lan. Avèk plis pase 6.000 jèn sètifye pou patisipe nan pwogram lan, apeprè 4.000 pozisyon 
toujou disponib. 
 
Patisipan ki kalifye pou pwogram NY Youth Works gen ladan jèn moun ki nan chomaj, jèn moun ki pa 
touche ase lajan, ki gen laj 16 zan jiska 24 ane, epi k ap viv nan youn nan zòn sa yo: Albany, Brookhaven, 

Buffalo, Hempstead, Mount Vernon, New Rochelle, New York City, Rochester, Schenectady, Syracuse, 
Utica, ak Yonkers.  
 
Jèn ki enterese patisipe nan pwogram lan kapab rele New York State Department of Labor nan  
877-226-5724 oubyen vizite One-Stop Career Center lokal yo a, gen yon lis diponib nan 
http://labor.ny.gov/workforcenypartners/osview.asp. 
 
Summer Jobs Program 
 
Pwogram Summer Jobs Gouvènè Cuomo a pral pèmèt plis pase 8.000 adolesan anplwaye nan tout eta a 
pou ete a. 
 
Patisipan kalifye yo dwe genyen ant 14 ak 20 tan, epitou fanmi yo fèt pou yo benefisyè èd piblik oubyen 
yon fanmi ki gen yon revni pi ba 200 pousan nivo povrete federal la (egzanp, $37.060 pou yon fanmi ki 
gen twa moun).  
 
Jèn ki enterese nan patisipe nan pwogram lan dwe kontakte depatman sèvis sosyal lokal pa yo nan 
http://otda.ny.gov/workingfamilies/dss.asp. 

